
Inisiatif-inisiatif yang diwujudkan adalah sebagai benteng kepada warga JKKP untuk sentiasa 
bersedia dalam berdepan dengan cabaran-cabaran yang datang daripada pelbagai sudut. Oleh 
yang demikian, besar harapan saya agar segala pelan tindakan dan inisiatif OACP JKKP ini 
dilaksanakan dengan kerjasama sepenuhnya daripada semua warga dalam usaha pencegahan 
rasuah dan pembudayaan integriti di kalangan warga JKKP demi penyampaian perkhidmatan 
yang berteraskan integriti, akauntabiliti dan cekap.

Marilah kita bersama-sama mempersiapkan diri dan menggiatkan usaha bagi membendung 
gejala rasuah dan salah laku demi melonjakkan lagi imej JKKP sebagai sebuah agensi 
penguatkuasaan KKP yang unggul.  

Sekian, terima kasih.
Ir ZAILEE BIN DOLLAH
Ketua Pengarah 
Jabatan Keselamatan dan Kesihatan Pekerjaan Malaysia

Jabatan Keselamatan dan Kesihatan Pekerjaan (JKKP) 
merupakan sebuah jabatan yang menjalankan fungsi utama 
penetapan piawaian, penguatkuasaan dan promosi dalam aspek 
Keselamatan dan Kesihatan Pekerjaan (KKP) bagi memastikan 
semua rakyat Malaysia terutama pekerja mencapai taraf KKP 
yang berkualiti di tempat kerja. 

Berdasarkan matlamat tersebut, JKKP sentiasa progresif dalam 
melaksanakan Penguatkuasaan KKP berteraskan kepada prinsip 
penguatkuasaan tegas dan bebas rasuah.

Pelan Antirasuah JKKP 2020-2024 atau Organizational Anti 
Corruption Plan (OACP) yang dibangunkan ini bertujuan 
untuk memantapkan aspek integriti dan kualiti penyampaian 
perkhidmatan agar semua warga JKKP menjunjung dan 
menegakkan prinsip integriti serta akauntabiliti ke arah sistem 
penyampaian perkhidmatan JKKP yang lebih cemerlang. Konteks 
dan risiko rasuah adalah dikenal pasti daripada Corruption Risk Management (CRM) berdasarkan 
skop tugas dan bidang utama JKKP yang perlu diberi penekanan dan perhatian.

Selari dengan hasrat tersebut, JKKP turut membangunkan Sistem Pengurusan Antirasuah atau 
Anti Bribery Management System (MS ISO 37001:2016) ABMS yang mengandungi inisiatif-inisiatif 
dalam membendung salah laku dan rasuah seperti berikut:

	 Dasar Antirasuah
	 Dasar Tidak Menerima dan Memberi Hadiah
	 Prosedur Pemberian dan Penerimaan Hadiah
	 Prosedur Pengurusan Pengaruh Luar dan dan Surat Sokongan
	 Prosedur Pengurusan Konflik Kepentingan
	 Prosedur Pengurusan Pendedahan Kelakuan Tidak Wajar (Whistle-blower) dan Siasatan

Perutusan Ketua Pengarah 

Mutiara Kata Integriti:
Integriti adalah amalan bersikap jujur dan menunjukkan kepatuhan yang 

konsisten dan tanpa kompromi terhadap prinsip dan nilai moral serta etika yang 
kuat – Oxford Living Dictionary

Integrity: Doing the Right Thing for the Right Reason - McGill-Queen's 
University Press

Integrity is choosing your thoughts and actions based on values rather than 
personal gain

Speak with honesty, Think with sincerity, Act with integrity

Pengenalan

Latar Belakang

Fungsi dan Peranan

Visi, Misi dan Objektif Jabatan

Dasar Antirasuah JKKP

Penyataan Komitmen 

Selaras dengan kehendak kerajaan yang telah dinyatakan dalam Pelan 
Antirasuah Nasional (NACP), Pelan Antirasuah (OACP) JKKP 2020-2024 atau 
OACP JKKP ini telah dibangunkan berdasarkan inisiatif mandatori di bawah 
Strategi 2: Memperkukuhkan Kecekapan Penyampaian Perkhidmatan 
dalam sektor awam.

OACP JKKP dibangunkan secara komprehensif dengan mengambil kira 
semua bidang keutamaan JKKP yang merangkumi aktiviti-aktiviti utama 
Jabatan bagi menangani permasalahan dan mengatasi kelemahan tadbir 
urus, integriti dan antirasuah dalam organisasi. 

Semua warga kerja JKKP beriltizam serta komited untuk merealisasikan 
pelan tindakan dan inisiatif yang digariskan di dalam OACP JKKP  demi 
mewujudkan ekosistem organisasi yang lebih telus dan berintegriti ke arah 
penyampaian perkhidmatan yang lebih cekap.

	 PENGENALAN

Pelan Antirasuah (OACP) JKKP 2020-2024 atau OACP JKKP dibangunkan sebagai 
salah satu usaha JKKP dalam melaksanakan inisiatif untuk memerangi rasuah 
dan memupuk budaya integriti di kalangan warga JKKP yang merangkumi 
aspek tadbir urus, integriti dan antirasuah yang melibatkan bidang dan aktiviti 
Jabatan yang telah dikenal pasti berdasarkan keutamaan. Pelbagai inisiatif dan 
penambahbaikan berterusan khususnya melibatkan prosedur kerja dan tadbir 
urus Jabatan telah dilaksanakan sebagai bukti komitmen pihak pengurusan dan 
Jabatan secara keseluruhannya.OACP ini akan menjadi satu komitmen warga 
JKKP ke arah membentuk budaya kerja berintegriti dan bebas rasuah.

	 LATAR BELAKANG 

JKKP merupakan sebuah Jabatan di bawah Kementerian Sumber Manusia 
(KSM) yang bertanggungjawab untuk memastikan keselamatan, kesihatan dan 
kebajikan orang yang sedang bekerja dan melindungi orang lain daripada bahaya-
bahaya keselamatan dan kesihatan yang berpunca daripada aktiviti pekerjaan 
pelbagai sektor.

AKTIVITI PEKERJAAN MENGIKUT SEKTOR

Pengilangan

Perkhidmatan 
Awam dan 

Pihak Berkuasa 
Berkanun

Perlombongan 
dan Pengkuarian

Pengangkutan, 
Penyimpanan 

dan Komunikasi

Pembinaan

Kemudahan 
Gas, elektrik, 

Air dan 
Perkhidmatan 
Kebersihan

Hotel dan 
Restoran

Kewangan, 
Insuran, 

Hartanah dan 
Perkhidmatan 
Perniagaan

Pertanian, 
Perhutanan dan 

Perikanan

Perniagaan 
Borong dan 

Runcit

Sejarah keselamatan pekerjaan sebenarnya telah bermula pada era perlombongan 
biji timah yang mana kaedah konvensional yang digunakan untuk melombong biji 
timah telah ditukar kepada penggunaan jentera yang melibatkan penggunaan jentera 
kapal korek, enjin stim, hidraulik dan sebagainya oleh Pemerintah British pada ketika 
itu. Perkembangan aktiviti ekonomi Tanah Melayu yang positif pada masa tersebut, 
menyebabkan banyak jentera dan pepasangan digunakan semasa bekerja di industri 
selain daripada lombong bijih. Penggunaan jentera berkenaan boleh memberi risiko dan 
mendatangkan mudarat kepada para pekerja sekiranya tidak dikendali dan disenggara 
dengan baik. Oleh yang demikian, Kerajaan pada masa itu telah menggubal satu 
perundangan baru dengan memasukkan elemen keselamatan bagi beberapa jentera 
dan pepasangan iaitu The Machinery Enactment 1913.

Aspek keselamatan dan kesihatan pekerja dan industri mula diberi perhatian apabila 
penguatkuasaan ke atas aspek keselamatan pekerja dijalankan kerana terdapat jentera 
yang boleh menyebabkan bahaya kepada pekerja dan orang awam. Bagi menjalankan 
pemeriksaan di bawah enakmen berkenaan, Ketua Setiausaha kepada Kerajaan 
Persekutuan Tanah Melayu iaitu Ketua Setiausaha Negara pada ketika itu telah melantik 
pemeriksa jentera (Inspector of Machinery) atau juga disebut sebagai  Merinyu Pesawat.

Pemeriksa atau Merinyu Pesawat, Penolong Pemeriksa, Ketua Pemeriksa atau Ketua 
Pemeriksa Jentera dan Overseer Inspectors of Machinery merupakan penjawat awam 
dan bekerja dengan Kerajaan di bawah Jabatan Perlombongan. Selaras dengan 
perkembangan skop pemeriksaan jentera yang telah diperluas, Kerajaan ketika itu telah 
membuat keputusan agar Unit Pemeriksa Jentera di bawah Pejabat Perlombongan 
dipisahkan dan membentuk satu entiti baru yang dinamakan Pejabat Kejenteraan 
(The Machinery Department) pada tahun 1950-an yang diletakkan di bawah portfolio 
Ahli kepada Perindustrian dan Perhubungan Sosial.  Apabila Sistem Kementerian 
diperkenalkan maka pejabat berkenaan diletakkan di bawah Kementerian Buruh dan 
Kebajikan Sosial yang kemudiannya ditukar nama kepada Kementerian Buruh yang kini 
Kementerian Sumber Manusia.  

Pada tahun 1970, Jabatan ini ditukar namanya kepada Jabatan Kilang dan Jentera 
apabila Akta Kilang dan Jentera, 1967 mula dikuatkuasakan. Pada tahun 1994, nama 
Jabatan ini sekali lagi ditukar kepada Jabatan Keselamatan dan Kesihatan Pekerjaan 
selaras dengan pewartaan Akta Keselamatan dan Kesihatan Pekerjaan 1994 (Akta 514).

Justeru, peranan keselamatan dan kesihatan pekerjaan di Malaysia telah bermula 
sejak 120 tahun yang lalu, iaitu pada akhir abad ke-19. Bermula dengan keselamatan 
dandang dan kemudiannya keselamatan jentera, diikuti dengan keselamatan industri, 
keselamatan dan kesihatan industri dan seterusnya meliputi aspek keselamatan dan 
kesihatan pekerjaan yang merangkumi semua bidang pekerjaan. 

	 FUNGSI DAN PERANAN

Fungsi utama JKKP dalam menjana pertumbuhan ekonomi negara adalah memastikan 
keselamatan, kesihatan dan kebajikan pekerja adalah seperti berikut:

FUNGSI UTAMA JKKP

Menjalankan kajian, penyelidikan, 
pembangunan dan analisis teknikal 
ke atas isu-isu keselamatan dan 
kesihatan pekerjaan yang wujud di 
tempat-tempat kerja

Menjalankan program-program 
galakan dan publisiti kepada 
majikan, pekerja dan orang awam 
untuk memupuk dan meningkatkan 
kesedaran mereka terhadap 
keselamatan dan kesihatan pekerjaan

Menjadi urus setia untuk Majlis Negara 
Bagi Keselamatan dan Kesihatan 
Pekerjaan

Menguatkuasakan undang-undang 
berikut:

Akta Keselamatan dan Kesihatan 
Pekerjaan 1994 dan peraturan-
peraturan yang dibuat di bawahnya

Akta Kilang dan Jentera 1967 dan 
peraturan-peraturan yang dibuat di 
bawahnya.

Sebahagian daripada Akta Petroleum 
(Langkah-Langkah Keselamatan) 
1984 dan peraturan-peraturan yang 
dibuat di bawahnya

Memberi khidmat nasihat dan 
maklumat kepada agensi-agensi 
kerajaan dan swasta berkaitan aspek-
aspek pengurusan dan teknikal 
yang ada berhubung kait dengan 
keselamatan dan kesihatan 

DASAR ANTIRASUAH  
JABATAN KESELAMATAN DAN KESIHATAN PEKERJAAN

VISI

MISI

NILAI KORPORAT JKKP

OBJEKTIF

Mencegah kemalangan industri dan penyakit 
pekerjaan menjelang tahun 2025 seperti berikut:

"Tegas, Adil dan Mesra"

"Memastikan 
Keselamatan dan 
Kesihatan Pekerja 

Terjamin"

"Menjadi Peneraju 
Keselamatan dan 

Kesihatan Pekerjaan"

Pengurangan 
kadar kematian 

2.93/100,000 
pekerja; 

Pengurangan 
kadar kemalangan 
2.13/1000 pekerja; 

dan

Peningkatan 
pelaporan penyakit 

& keracunan 
pekerjaan 30%

Isu dan Cabaran

Senario Rasuah dan Salah Laku

Analisis Persekitaran dan Penilaian Risiko

Punca Rasuah dan Salah Laku

Bidang Keutamaan Yang Berisiko

BAB 02

Warga JKKP sentiasa berdepan dengan cabaran dalam memastikan pihak-pihak 
yang berkenaan mematuhi peraturan yang digariskan dalam aspek KKP. Dalam 
menjalankan tugas seharian, warga JKKP terdedah dengan risiko dugaan dan 
godaan dalam pelbagai bentuk selain tekanan bebanan ekonomi dan sosial yang 
membuka ruang dan peluang kepada berlakunya rasuah dan pelanggaran etika 
dalam perkhidmatan awam.

Selaras dengan Pelan Antirasuah Nasional 2019-2023, tiga (3) komponen utama 
yang diberi penekanan di dalam OACP JKKP ialah berkaitan kelemahan tadbir 
urus, integriti dan antirasuah.

Tadbir Urus

Integriti

Antirasuah

	 ISU DAN CABARAN

Perundangan (Akta), prosedur kerja atau tata 
amalan yang tidak lagi sesuai yang menjurus kepada 
kelemahan penguatkuasaan dan wujud ruang untuk 
penyalahgunaan kuasa dan rasuah

Penyalahgunaan kuasa dalam menjalankan tugas

Kebocoran maklumat terperingkat 

Campur tangan pihak yang berkepentingan dalam proses 
membuat keputusan

Wujud ruang dan peluang untuk rasuah dan 
pelanggaran integriti semasa pelaksanaan tugas

Wujud pakatan bersama pihak berkepentingan 
semasa pelaksanaan tugas

KESAN-KESAN RASUAH KEPADA JABATAN :
	 SENARIO RASUAH DAN SALAH LAKU 

Tugas utama JKKP yang meliputi aktiviti penguatkuasaan dan pencegahan 
kemalangan serta penyakit pekerjaan melibatkan tindakan punitif seperti 
pendakwaan, kompaun dan notis. Ringkasan aktiviti adalah seperti berikut:

	 Penguatkuasaan Berkesan KKP di Tempat Kerja

	 Pemeriksaan Jentera Berperakuan Kelayakan

	 Kelulusan Reka Bentuk Jentera Berperakuan Kelayakan

	 Penguatkuasaan KKP di Sektor Industri Kecil dan Sederhana

	 Penguatkuasaan dan Pemeriksaan Kesihatan Pekerjaan

	 Pemeriksaan/Audit Pepasangan Bahaya Besar

	 Pemeriksaan/Audit Pepasangan Bukan Bahaya Besar

	 Aktiviti Promosi Keselamatan dan Kesihatan Pekerjaan

	 Penetapan Standard dan Polisi

Mengancam keselamatan pekerja

Meningkatkan risiko penyakit pekerjaan

Kelemahan dalam merangka undang-undang dan 
penetapan standard melalui pembocoran maklumat 
terperingkat

Membahayakan nyawa akibat penggunaan jentera 
yang tidak selamat

Menjejaskan operasi dan penjanaan sumber industri 
jika berlaku bencana di tempat kerja

Memberi kesan kepada penjanaan ekonomi negara 
sekiranya industri terjejas

Berdasarkan statistik dari tahun 2017 sehingga 2019, tiga aktiviti utama yang 
dijalankan ialah Pemeriksaan Jentera Berperakuan Kelayakan dengan purata 
sebanyak 235,309 aktiviti setahun, diikuti oleh Penguatkuasaan Berkesan KKP 
di Tempat Kerja dengan purata sebanyak 26,862 aktiviti setahun dan Kelulusan 
Reka Bentuk Jentera Berperakuan Kelayakan dengan purata sebanyak 17,945 
aktiviti setahun.

Carta 1: Purata Aktiviti Penguatkuasaan Untuk Tempoh 2017 hingga 2019
Sumber: Statistik Umum JKKP dan KPI, Bahagian Dasar Antarabangsa dan 
Pembangunan Penyelidikan 

PURATA AKTIVITI SETAHUN

Berdasarkan aktiviti-aktiviti utama di atas, Jabatan telah mengenal pasti dan 
membuat pengelasan aktiviti-aktiviti tersebut kepada tiga kategori bidang 
keutamaan yang mempunyai potensi risiko salah laku dan rasuah. Manakala, 
bagi aktiviti melibatkan tadbir urus Jabatan seperti pengurusan sumber manusia 
dan pengurusan kewangan dijadikan bidang keutamaan yang ke empat. Bidang 
keutamaan yang berpotensi risiko rasuah yang dikenal pasti:

1. Penguatkuasaan, 
2. Kelulusan dan pengiktirafan; 
3. Penetapan polisi dan standard; dan
4. Pentadbiran dan kewangan

Sumber: Statistik Umum JKKP dan KPI, Bahagian Dasar Antarabangsa dan 
Pembangunan Penyelidikan

PECAHAN AKTIVITI MENGIKUT BIDANG KEUTAMAAN :

Penguatkuasaan 
Berkesan KKP di 

Tempat Kerja

Penguatkuasaan 
KKP di Sektor 
Industri Kecil 

dan Sederhana 

Penguatkuasaan
dan Pemeriksaan 

Kesihatan
Pekerjaan 

Pemeriksaan 
Jentera

Berperakuan 
Kelayakan 

Perundangan

Pekeliling Ketua 
Perkhidmatan

Perintah Khas 
Ketua Pemeriksa

Garis Panduan/ 
Tata Amalan

Pengurusan 
Sumber Manusia

Perolehan 

Kelulusan Reka 
bentuk Jentera 
Berperakuan 

Kelayakan 

Pemeriksaan/Audit 
Pepasangan Bahaya 

Besar

Pemeriksaan/Audit 
Pepasangan Bukan 

Bahaya Besar  

PENGUATKUASAAN
KELULUSAN DAN
PENGIKTIRAFAN

PENETAPAN POLISI
DAN STANDARD

PENTADBIRAN DAN
KEWANGAN




